ՀՒՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐԻ 2023 ԹՎԱԿԱՆԻ ԴԵԿՏԵՄԲԵՐԻ 7-Ի 
N 144-Ն ՀՐԱՄԱՆՈՒՄ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ


1. Իրավական ակտի անհրաժեշտությունը (նպատակը).   
ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանով (այսուհետ՝ Հրաման) հաստատված կարգով արտադպրոցական ծրագրերի երաշխավորման գործընթացը և ձևերը նախատեսված էին հիմնականում համայնքային և պետական ոչ առևտրային կազմակերպությունների համար։ 
Մինչդեռ արտադպրոցական ծրագրեր իրականացվում են նաև այլ կազմակերպաիրավական ձևերով գործող կառույցների կողմից, մասնավրապես՝ ԱՁ, ՍՊԸ, հիմնադրամ, հասարակական կազմակերպություն և այլ։ 
Ներկայացված փոփոխությամբ գործընթացը կդառնա համընդհանուր և կիրառելի բոլոր կազմակերպությունների համար։
Նշենք, որ  Հրամանի հավելվածի ձև 1-ում օգտագործված «ՊՈԱԿ-ի/ՀՈԱԿ-ի» ձևակերպումը սահմանափակող բնույթ ունի և նոր ձևակերպմամբ այն փոխարինվում է «նշել հաստատության տեսակը և ամբողջական անվանումը» բառերով, ինչը թույլ է տալիս դիմումատուին ճշգրիտ լրացնել տվյալները անկախ կազմակերպաիրավական ձևից։

2. Կարգավորման հարաբերությունների ներկա վիճակը և առկա խնդիրները.

· Ներկայիս կարգավորումը չի ընդգրկում բոլոր այն կազմակերպություններին, որոնք փաստացի իրականացնում են արտադպրոցական ծրագրեր և որոնց շահառուները կարող են   ՀՀ կառավարության 2023 թվականի հունիսի 29-ի թիվ 1067-Ն որոշման հիմքով օգտվել եկամտահարկի վերադարձից։ Սա կարող է առաջացնել իրավական անհամաչափություն։
· Ձև 1-ում «ՊՈԱԿ/ՀՈԱԿ» սահմանափակումը գործնականում խոչընդոտում է ԱՁ-ների, ՍՊԸ-ների, հիմնադրամների և այլ կազմակերպությունների լիարժեք մասնակցությանը արտադպրոցական ծրագրերի երաշխավորման և այդ կազմակերպությունների շահառուներին՝ եկամտահարկի վերադարձի հնրավորությունից։

3. Միջոցառման իրականացումից ակնկալվող արդյունքը.

· Արտադպրոցական ծրագրերի երաշխավորման գործընթացի համընդհանուր  և իրավական հստակություն։ 
· Հավասար պայմաններ բոլոր կազմակերպությունների համար՝ անկախ դրանց կազմակերպաիրավական ձևից։ 
· Փաստաթղթերի լրացման պարզեցում և թափանցիկություն։
[bookmark: _GoBack]

Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:



ՏԵՂԵԿԱՆՔ

ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանում լրացումներ կատարելու  մասին ՀՀ կրթության, գիտության, մշակույթի և սպորտի նախարարի հրամանի ընդունումը պետական բյուջեի ծախսերի ավելացում չի առաջացնի։

ՏԵՂԵԿԱՆՔ

ՀՀ կրթության, գիտության, մշակույթի և սպորտի նախարարի 2023 թվականի դեկտեմբերի 7-ի N 144-Ն հրամանում փոփոխություններ կատարելու  մասին ՀՀ կրթության, գիտության, մշակույթի և սպորտի նախարարի հրամանի ընդունման արդյունքում այլ նորմատիվ իրավական ակտերում  լրացումներ կատարելու անհրաժեշտություն չի առաջանա:




